
MEMORANDÓM

A:		Sipè-entandan, Dirijan Lekòl a Chat yo, Sipè-entandan Adjwen, 					Dirijan Kolaborativ, Dirijan  Lekòl Edikasyon Spesyal Apwouve yo 
DE:		Jeffrey C. Riley, Komisyonè, Depatman Edikasyon Primè ak Segondè 
		Margret R. Cooke, Komisyonè pa Entèrim, Depatman Sante Piblik, 
SIJÈ:		DESE/DPH COVID-19 Direktiv pou Distri ak Lekòl yo: Otòn 2021
DAT:		30 Jiyè 2021; Mizajou 27 Out 2021


Istorik ak kontèks 

Jan li endike nan Mizajou sou Gid COVID-19 DESE  te pibliye nan dat 27 May 2021, tout distri ak lekòl yo ap gen obligasyon pou yo fonksyone an-pèson, aplentan, senk jou pa semèn nan otòn sa a epi tout kondisyon sou sekirite ak sante Depatman Edikasyon Primè ak Segondè (DESE)  te pibliye yo ap leve.

Dènye mizajou pa Sant pou Kontwòl Maladi (CDC) ak Direktiv li yo pou Prevansyon COVID-19 nan Lekòl  K-12 yo ap mete anfas sou enpòtans tout elèv yo kap retounen  nan anviwonman lekòl an-pèson, aplentan pou otòn sa a. Direktiv CDC sipòte itilizasyon vaksen kòm mezi prensipal nan anviwonman lekòl yo, epi kontinye rekòmande mete mask nan lekòl matènèl -12 ane. Anplis, daprè CDC, “Akoz enpòtans ansèyman an-pèson, lekòl yo kote tout moun pa vaksinen ta dwe enplemante dsitans fizik nan nivo kote sa posib nan estrikti yo, men li pa ta dwe ekskli elèv yo nan ansèyman a distans pou kenbe yon kondisyon distans minimòm.”2

Massachusetts gen to vaksinasyon ki pi elve pase nenpòt lòt eta nan peyi a,[footnoteRef:1] epi prèv pou kontinye ranfòse ke vaksen COVID-19 efikas anpil, espesyalman kont maladi grav.[footnoteRef:2] Anmenmtan, menm pou elèv sa yo ki pa vaksinen, risk aparan pou COVID-19 lakay timoun yo rete piti.[footnoteRef:3] [footnoteRef:4] [footnoteRef:5] [footnoteRef:6] Faktè sa yo kontinye ap ranfòse ke anpil nan mezi atenyasyon yo ki te anplas pou COVID-19 nan anviwonman lekòl yo pa nesesè ankò.  [1:  “Done Tablo pou Vaksinasyon COVID-19 nan Etazini,” CDC 2021. Done nan dat 26 Jiyè 2021. Disponib nan: https://covid.cdc.gov/covid-data-tracker/#vaccinations]  [2:  Jamie Lopez Bernal, Nick Andrews, Charlotte Govwer, Eileen Gallagher, et. al. July 21, 2021. “Efikasite nan Vaksen kont COVID-19 B.1.617.2 (Delta) Variant.” Jounal Medsin New England. Disponib nan: https://www.nejm.org/doi/full/10.1056/NEJMoa2108891]  [3:  Massachusetts COVID-19 Response Reporting. 2021. https://www.mass.gov/info-details/covid-19-response-reporting]  [4:  Maladi Kowonaviris 2019 lakay Timoun — Etazini, 12 Fevriye –2 Avril 2020. MMWR Morb Mortal Wkly Rep 2020;69:422–426. DOI: http://dx.doi.org/10.15585/mmwr.mm6914e4 ]  [5:  J L Ward, R Harwood, C Smith, et. al. July 2021. “Faktè Risk pou admisyon nan swen entansif ak lanmò pami timoun ak jèn moun yo ki entène nan lopital avèk COVID-19 ak PIMS-TS an Angletè pandan premye ane Pandemi an.” medRxiv. Tanpri remake: sa a se yon etid ki enprime alavans e li poko fin gen revizyon kòlèg yo. Disponib nan:  https://www.medrxiv.org/content/10.1101/2021.07.01.21259785v1]  [6:  Clare Smith, David Odd, Rachel Harwood, Joseph Ward, et. al. July 2021.  “Lanmò pami timoun ak jèn moun yo ki entène an an Angletè apre enfeksyon SARS-CoV-2 pandan premye ane pandemi an: yon etid nasyonal ki itilize lyen obligatwa sou  done rapò obligatwa sou lanmò timoun.” Research Square. Tanpri remake: sa a se yon etid ki enprime alavans e li poko fin gen revizyon kòlèg yo. Disponib nan: https://www.researchsquare.com/article/rs-689684/v1] 


Nan yon lèt ki te pibliye nan kòmansman mwa sa a, Sekretè Edikasyon U.S. Cardona te reyitere enpòtans adopsyon vaksen COVID-19 pou elèv ki elijib yo.  Sa te ranfòse mesaj Depatman Sante Piblik (DPH) ak Komisyonè DESE Bharel ak Riley ane lekòl ki sot pase a ki endike ke vaksinasyon se yon estrateji enpòtan nan rediksyon enpak COVID-19 nan ansèyman an-pèson. 

Rekòmandasyon Otòn 2021  

Dokiman oryantasyon sa a te devlope konjwentman pa DESE ak DPH e li mete aksan sou rekòmandasyon pou mask, tès COVID-19, ak pwotokòl pou karantèn. Li gen ladan tou enfòmasyon sou klinik vaksinasyon pou retounen lekòl, sit vaksen lokal, ak materyèl sansibilizasyon piblik pou fanmi yo

DESE ak DPH ap kontinye ankouraje tou pou lekòl yo kenbe dènye enfòmasyon sou vantilasyon nan ane ki sot pase a kòm posib, kontinye Pratike ijyèn pou men, ak pwolonje règleman pou elèv ak anplwaye yo rete lakay yo lè yo malad.  Kòm toujou, nou pral kontwole sitiyasyon sante piblik e nou ka bay gid anplis jan sa nesesè. 

Tanpri remake: Sant Èd DESE COVID-19 rete ouvè epi disponib pou konsiltasyon avèk distri ak lekòl yo. Tanpri pa ezite pou rele si ou gen nenpòt kesyon nan (781) 338-3500.

DESE ak DPH pral pibliye tou Kesyon yo Poze Souvan (FAQs) ki gen rapò avèk gid sa a.


Mask

· Nan reyinyon spesyal Depatman Edikasyon Primè ak Segondè (Konsèy) nan dat 24 Out 2021, Konsèy la te vote pou deklare “sikonstans ijans” konfòmeman avèk règlemantasyon sou Tan Ansèyman Elèv (SLT), 603 CMR 27.08 (1), epi otoize Komisyonè Edikasyon Primè ak Segondè pou mete mask pou elèv lekòl piblik yo (laj 5 ak piwo) ak anplwaye nan tout klas yo jiska omwen 1ye Oktòb 2021. Egzijans mask la se yon mezi adisyonèl enpòtan pou kenbe elèv yo an sekirite nan lekòl nan moman sa a.  
· Konsistan avèk otorite Konsèy la bay, epi apre konsiltasyon avèk espesyalis medikal ak otorite sante yo nan eta, Komisyonè Riley te aplike yon egzijans mask ke elèv lekòl piblik yo (laj 5 ak piwo) ak anplwaye nan tout klas yo gen obligasyon pou mete mask andedan lekòl yo, apati 25 Out 2021. Wap jwenn plis detay sou kondisyon sa a ak sèten egzansyon ki endike nan dokiman Aplikasyon egzijans Mask DESE  kit e pibliye nan dat 25 Out  2021. 
· Daprè òdonans sante piblik federal, tout elèv ak anplwaye yo gen obligasyon pou mete mask sou otobis lekòl la nan moman sa a.  
· Tout elèv ak anplwaye yo dwe mete mask pandan yo nan biwo sante lekòl la.  Pou w jwenn gid konplè sou biwo sante lekòl yo, tanpri gade  Enfòmasyon adisyonèl pou Biwo Sante Lekòl yo .

Tanpri remake: DESE ak DPH pral kontinye konsilte avèk konseye medikal yo epi DESE kapab mete ajou egzijans mask ki anwo a kòm nap aprann sou efè COVID-19 sou ospitalizasyon nan Massachusetts ak sou timoun yo.

Tès COVID-19 

Yo ankouraje distri ak lekòl yo anpil pou kenbe oswa etabli yon plan solid pou tès COVID-19 nan lekòl yo, enkli alafwa tès dyagnostik ak tès depistaj (gwoup) pou elèv ak anplwaye yo. DESE ak Biwo Egzekitif Sèvis Sante ak Imen pral kontinye ofri sèvis sa yo gratis pou distri yo.  Sèvis gratis sa yo pral gen ladan sipò ochwa pou distri yo ki ta renmen anplwaye siplemantè pou fè tès yo sou plas ak /oswa èd avèk lojistik tès ak kominikasyon. Enfòmasyon adisyonèl sou pwogram tès COVID-19 Ane lekòl 2021-22 ou ka jwenn li nan seksyon Pwogram Tès COVID-19  sou sit entènèt DESE.

Tès dyagnostik, tankou tès antijèn rapid BinaxNOW, se yon zouti enpòtan pou itilize nan teste kontak pwòch ki pa gen sentòm yo nan kad gid ki ajou sou karantèn (gade anba). Tès dyagnostik espesyalman enpòtan ane sa a, kòm nap rapwoche nan sezon grip ak rim. Yo ankouraje distri yo anpil pou enskri pou pwogram tès COVID-19 nan tout eta osito li vin disponib nan fen mwa Out pou redwi kantite elèv ki gen obligasyon pou rete andeyò lekòl la. 


Retrase kontak ak pwotokòl karantèn

DESE ak DPH te pibliye yon nouvo vèsyon nan Pwotokòl yo pou reponn nan dokiman Senaryo pou COVID-19.  Nan kad direktiv sa, distri yo nan pwogram tès nan tout eta oswa itilize lòt tès dyagnostik ki apwouve pral enplemante yon nouvo pwotokòl “teste epi rete” alaplas kontak pwòch ki pa gen sentòm pou karantèn. Daprè tès ak rete, kontak pwòch ki pa gen sentòm yo ap gen opsyon pou rete nan lekòl la epi fè tès chak jou avèk BinaxNOW pou omwen 5 jou. Anplwaye ki vaksinen ak elèv yo egzan nan karantèn.

Enfòmasyon Adisyonèl 



Klinik vaksinasyon pou retounen lekòl 
 
Yon kantite lekòl te òganize klinik vaksinasyon sou kanpis yo depi mwa Me, sa ki te sèvi kòm yon zouti enpòtan nan efò kolektiv nou pou vaksinen tout rezidan Massachusetts yo ki elijib. Klinik vaksinasyon nan lekòl yo fè vaksen yo vin pi fasil ak pi Pratik pou elèv ak fanmi yo.  Nou ankouraje tout lekòl yo, e an patikilye sila yo ki gen to vaksinasyon ki enferyè avèk nivo mwayèn eta  Massachusetts, pou òganize  klinik vaksinasyon sou plas pandan aktivite oryantasyon  oswa lè klas yo kòmanse.  Yon founisè vaksinasyon mobil DPH- apwouve, enkli anplwaye klinik ak administratè vaksinasyon, yo pral bay li gratis. Lekòl ki enterese yo ka soumèt demann yo atravè fòm anliy nou an.

Sit vaksinasyon lokal yo 

Plis pase 900 sit vaksinasyon disponib nan eta epi laplipa aksepte vizit san randevou, enkli famasi CVS ak Walgreens, klinik swen primè pedyatrik, ak sant sante kominotè.  Kòm yon rapèl, vaksen COVID la gratis pou tout moun, e ou pa bezwen ID oswa asirans pou jwenn vaksen an. 

Wap jwenn plis enfòmasyon sou sit sa yo, ansanm avèk enfòmasyon sou sekirite, ak K&R itil yo tout disponib nan www.mass.gov/covidvaccine.

Materyèl sansibilizasyon piblik pou fanmi yo 

Nou ankouraje distri ak lekòl yo pou itilize kanal kominikasyon yo enkli medya sosyal, jounal pou paran yo, ak depliyan ak afich pou ankouraje vaksinasyon. 

Siksè Trust the Facts. Jwenn Vaksinasyon. Kanpay sansibilizasyon timoun nan tout eta konsantre kounye a pou soulve sansibilizasyon ak angaje paran yo. Nou konnen anpil paran ak gadyen ka gen kesyon sou pitit yo kap pran vaksen epi kidonk dènye piblisite TV  prezante pedyat yo nan sant sante kominotè ak lopital nou yo sou enpòtans pou vaksinen jèn moun nou yo.  Yon vèsyon lang panyòl  disponib tou ki prezante klinisyen ki pale Panyòl.  

Yon lòt mesaj kout, mesaj anime disponib isit la. Li disponib nan 10 lang. Ou ka jwenn videyo sa yo ak lòt materyèl ak grafik yo nan plizyè lang  isit la. 

Nou kontinye pou ankouraje tout anplwaye lekòl yo pou pran vaksen pou pwoteje tèt yo, fanmi yo, ak kominote lekòl yo.  Nou apresye asistans ou pou kenbe tout elèv nou yo, pwofesè, anplwaye, ak volontè yo ansekirite ak ansante. 

